К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
Коми Республикаса канму гражданскӧй служба сӧвмӧдӧм вылӧ веськӧдӧм экспериментъяс котыртан пӧрадок
да найӧс нуӧдӧм дорӧ корӧмъяс йылысь
«Россия Федерацияса канму гражданскӧй служба йылысь» Федеральнӧй оланпас, «Коми Республикаса канму гражданскӧй службалӧн ӧткымын юалӧм йылысь» Коми Республикаса Оланпас серти да Коми Республикаса канму гражданскӧй службалысь окталунсӧ кыпӧдӧм могысь шуа:
1. Урчитны Коми Республикаса канму гражданскӧй служба сӧвмӧдӧм вылӧ веськӧдӧм экспериментъяс котыртан пӧрадок да найӧс нуӧдӧм дорӧ корӧмъяс 1 №-а содтӧд серти.
2. Лыддьыны вынтӧмӧн Коми Республикаса Юралысьлысь ӧткымын индӧд 2 №-а содтӧдын индӧм лыддьӧг серти.
3. Тайӧ Индӧдыс вынсялӧ сійӧс официальнӧя йӧзӧдан лунсянь.
Коми Республикаса Юралысь
                                                                 В. Уйба
Сыктывкар
2021 вося лӧддза-номъя тӧлысь 15 лун
77 №
Коми Республикаса Юралысьлӧн
2021 во лӧддза-номъя тӧлысь 15 лунся 77 №-а Индӧд дорӧ
1 №-а СОДТӦД
Коми Республикаса канму гражданскӧй служба сӧвмӧдӧм вылӧ веськӧдӧм экспериментъяс котыртан 
ПӦРАДОК
да найӧс нуӧдӧм дорӧ корӧмъяс
1. Тайӧ Пӧрадокӧн «Россия Федерацияса канму гражданскӧй служба йылысь» 2004 во сора тӧлысь 27 лунся 79-ФЗ №-а Федеральнӧй Оланпаслӧн 66 статья, «Коми Республикаса канму гражданскӧй службалӧн ӧткымын юалӧм йылысь» Коми Республикаса 2005 во рака тӧлысь 5 лунся 10-РЗ №-а Оланпаслӧн 15 статья серти урчитсьӧны Коми Республикаса канму гражданскӧй службаӧс котыртӧм да Коми Республикаса канму гражданскӧй служащӧйяслысь уджсӧ могмӧдӧм дорӧ выль ногъясӧн вӧдитчӧм серти экспериментъяс котыртан пӧрадок (водзӧ – экспериментъяс), Коми Республикаса канму власьт органын, Коми Республикаса мукӧд канму органын (водзӧ – канму орган), сылӧн асшӧр тэчас юкӧдулын либӧ мутас органын либӧ ӧткымын канму органын экспериментъяс нуӧдӧм дорӧ корӧмъяс.
2. Экспериментъяссӧ нуӧдӧны сы могысь, медым:
а) апробируйтны да пыртны выль веськӧдлан технологияяс, кытчӧ пырӧны канму органлысь уджсӧ планируйтан да сьӧмӧн могмӧдан, Коми Республикаса канму гражданскӧй службалысь (водзӧ – гражданскӧй служба) кадрӧвӧй состав лӧсьӧдан да Коми Республикаса канму гражданскӧй служащӧйяслысь (водзӧ – гражданскӧй служащӧйяс) уджсикас серти служебнӧй уджсӧ ышӧдан выль методъяс.
б) гражданскӧй служащӧйяслысь уджсикас серти служебнӧй удж петкӧдласъяслысь система да донъялан муртӧсъяс апробируйтӧм да пыртӧм;
в) гражданскӧй служащӧйяслы уджысь мынтысьӧмсӧ бурмӧдӧм да налысь уджсӧ регламентируйтӧм;
г) канму органлысь либӧ сылӧн мутас органлысь тэчассӧ да штат лыдсӧ оптимизируйтӧм;
д) гражданскӧй служащӧйясӧс дасьтан да уджсикас серти сӧвмӧдан система бурмӧдӧм;
е) юӧртан да коммуникация технологияясӧн вӧдитчӧмӧн кадрӧвӧй удж збыльмӧдан методъяс апробируйтӧм;
ж) гражданскӧй служащӧйясӧн уджсикас серти служебнӧй удж дистанционнӧя збыльмӧдӧмсӧ апробируйтӧм;
з) мукӧд могӧдз воӧдчӧм, кутшӧмъяс йитчӧмаӧсь гражданскӧй служба сӧвмӧдӧмкӧд да гражданскӧй служащӧйяслӧн уджсикас серти служебнӧй уджлысь окталунсӧ кыпӧдӧмкӧд.
3. Экспериментъяс нуӧдан условиеясыс да кадколастъясыс урчитсьӧны Коми Республикаса Юралысьлӧн инӧда актӧн, кӧні индыссьӧны канму органлӧн, сылӧн асшӧр тэчас юкӧдувлӧн либӧ мутас органлӧн ним, кӧні вӧзйӧны нуӧдны экспериментсӧ, экспериментлӧн шӧр могъяс, могъяс да сюрӧс опишитӧм, сійӧс нуӧдан кадколастъяс да сьӧмӧн могмӧдан ӧшмӧсъяс, индыссьӧ кывкутысь морт. Сэк, кор экспериментсӧ вӧзйӧны нуӧдны некымын канму органын, Коми Республикаса Юралысьлӧн инӧда актын сідзжӧ индыссьӧны тайӧ органъяслӧн нимъяс да урчитсьӧ, коді тайӧ канму органъяс пиысь лоас эксперимент координируйтысьӧн. 
4. Эксперимент нуӧдӧмкӧд йитчӧм рӧскодсӧ сьӧмӧн могмӧдӧны сьӧмкуд ассигнованиеяс тшӧт весьтӧ да мындаын, кутшӧмъясӧс урчитӧма  лӧсялана канму органъяслы Коми Республикаса республиканскӧй сьӧмкудйын.
5. Экспериментсӧ нуӧдӧны канму органын, сылӧн асшӧр тэчас юкӧдулын либӧ мутас органын либӧ некымын канму органын план-график серти, кутшӧмӧс вынсьӧдӧ канму органӧн юрнуӧдысь (эксперимент координируйтысь канму органӧн юрнуӧдысь) (водзӧ – план-график) эксперимент нуӧдӧм йылысь Коми Республикаса Юралысьлысь инӧда акт лэдзан лунсянь 20 лунъя кадколастӧ. 
6. План-графикын индыссьӧны:
а) эксперимент нуӧдан кадколастъяс да форма;
б) эксперимент нуӧдан тшупӧдъяс да быд тшупӧдысь виччысяна бӧртасъяс;
в) экспериментлӧн бӧртасъяс бӧрся видзӧдан да налысь збыльлунсӧ могмӧдан средствояс;
г) ставнас экспериментлӧн да сылӧн быд тшупӧд серти торйӧн кывкӧртӧдъяс серти отчётносьт формаяс;
д) быд тшупӧдын экспериментсӧ кадръясӧн, экономика боксянь, материально-техническӧя да наука боксянь могмӧдӧм серти мыччӧдъяс;
е) чина морт, коді кывкутӧ эксперимент нуӧдӧмысь, а сідзжӧ чина йӧз, кодъяс кывкутӧны экспериментлысь быд тшупӧд нуӧдӧмысь;
ж) эксперимент нуӧдӧм серти виччысяна бӧртасъяс.
7. Гражданскӧй служащӧйяс экспериментын участвуйтӧны ас кӧсйӧм серти.
8. Эксперимент нуӧдан период вылӧ, но ӧти воысь абу унджык вылӧ, Россия Федерацияса оланпастэчасӧн урчитӧм пӧрадокын вермӧны вежсьыны гражданскӧй служащӧйяслӧн – экспериментын участвуйтысьяслӧн служебнӧй контрактъясса условиеясыс. 
9. Эксперимент нуӧдан период вылӧ гражданскӧй служащӧйлӧн – экспериментын участвуйтысьлӧн служебнӧй контрактлысь условиеяссӧ вежӧны сёрнитчысьяслӧн артмӧдчӧм серти да гижӧда формаын. Служебнӧй контрактлысь условиеяссӧ вежӧмыс оз вайӧд гражданскӧй служащӧйӧс – экспериментын участвуйтысьӧс сьӧмӧн видзан мында чинтӧмӧдз эксперимент заводитчигӧн сійӧс сьӧмӧн видзан мында серти, а сідзжӧ тайӧ гражданскӧй служащӧйӧс ичӧтджык чин вылӧ вуджӧдӧмӧдз сійӧ чин сертиыс, кутшӧмын сійӧ уджаліс эксперимент заводитчигӧн.
10. Чина морт, коді кывкутӧ эксперимент нуӧдӧмысь, канму органлӧн (эксперимент координируйтысь канму органлӧн) лӧсялана акт подув вылын:
а) план-график вынсьӧдан лунсянь 10 уджалан лунысь оз сёрджык вынсьӧдӧ эксперимент нуӧдан шӧракостса планъяс да видзӧдӧ найӧс олӧмӧ пӧртӧм бӧрся;
б) могмӧдӧ эксперимент нуӧдӧм серти колана котыртан, методическӧй да материальнӧй условиеяс.
11. Эксперимент мунӧм да сылӧн бӧртасъяс йылысь юӧрсӧ йӧзӧдӧны Коми Республикалӧн официальнӧй сайтын да (либӧ) канму органлӧн (эксперимент координируйтысь канму органлӧн) официальнӧй сайтын «Ӧтуввез» юӧртан да телекоммуникация везйын.
12. Канму органын (канму органъясын), сылӧн асшӧр тэчас юкӧдулын либӧ мутас органын эксперимент нуӧдӧм йылысь кывкӧрталан отчётыс эксперимент помасян лунсянь ӧти тӧлысь чӧжӧн вынсьӧдсьӧ канму органӧн юрнуӧдысьӧн (эксперимент координируйтысь канму органӧн юрнуӧдысьӧн) да сетсьӧ Коми Республикаса Юралысьлы.
13. Тайӧ Пӧрадоклӧн 12 пунктын индӧм кывкӧрталан отчётӧ пырӧны:
а) мероприятиеяс опишитӧм, кутшӧмъясӧс збыльмӧдісны эксперимент нуӧдігӧн;
б) эксперимент нуӧдігӧн шедӧдӧм шӧр могъяс да решитӧм могъяс йылысь тӧдмӧгъяс; 
в) мукӧд канму органын да налӧн мутас органъясын экспериментлӧн бур бӧртасъясӧн вӧдитчан позянлунъяс, пӧрадок да формаяс йылысь тӧдмӧгъяс;
г) экспериментлӧн бӧртасъяс серти гражданскӧй служба нормативнӧй инӧда ладмӧдӧмсӧ бурмӧдӧм йылысь вӧзйӧмъяс;
д) экспериментлӧн бӧртасъяс серти гражданскӧй службалысь окталунсӧ кыпӧдӧм йылысь вӧзйӧмъяс;
е) эксперимент нуӧдӧм вылӧ Коми Республикаса республиканскӧй сьӧмкудйысь видзӧм сьӧм йылысь тӧдмӧгъяс;
ж) эксперимент нуӧдысь канму органӧн (эксперимент координируйтысь канму органӧн) урчитӧм пӧрадокын нуӧдӧм экспериментлӧн бӧртасъяс йылысь асшодъя экспертизалӧн заключение.
Коми Республикаса Юралысьлӧн
2021 во лӧддза-номъя тӧлысь 15 лунся 77 №-а Индӧд дорӧ
2 №-а СОДТӦД
Коми Республикаса Юралысьлӧн вынтӧмӧн лыддьӧм ӧткымын индӧд
ЛЫДДЬӦГ
1. «Коми Республикаса канму гражданскӧй служба сӧвмӧдан республиканскӧй уджтасъяс збыльмӧдігӧн экспериментъяс нуӧдан пӧрадок йылысь положение вынсьӧдӧм йылысь» Коми Республикаса Юралысьлӧн 2008 во вӧльгым тӧлысь 7 лунся 112 №-а Индӧд. 
2. «Коми Республикаса канму гражданскӧй служба сӧвмӧдан республиканскӧй уджтасъяс збыльмӧдігӧн экспериментъяс нуӧдан пӧрадок йылысь положение вынсьӧдӧм йылысь» Коми Республикаса Юралысьлӧн 2008 во вӧльгым тӧлысь 7 лунся 112 №-а Индӧдӧ вежсьӧмъяс пыртӧм йылысь» Коми Республикаса Юралысьлӧн 2010 во ӧшым тӧлысь 10 лунся 178 №-а Индӧд.
